
				এই পাতাটির মুদ্রণ সংশোধন করা প্রয়োজন। 
२७v রবীন্দ্র-রচনাবলী
বিপিন । কিন্তু, তাদের কেউ কি ওঁর প্রতি—
রসিক । না, এমন ভাব নয় যে ওঁকে বিবাহ করতে পারেন । সে হলে তো কোনো গোলই ছিল না।
বিপিন। তাই বুঝি অবলাকাস্তবাবু কিছু—
রসিক। কিছু যেন চিন্তান্বিত ।
বিপিন। শ্ৰীমতী নীরবালা বুঝি গান ভালোবাসেন ?
রসিক। বাসেন বটে, আপনার পকেটের মধ্যেই তো তার সাক্ষী আছে।
বিপিন । ( পকেট হইতে গানের খাত বাহির করিয়া) এখান নিয়ে আসা আমার
অত্যন্ত অভদ্রত হয়েছে—
রসিক । সে অভদ্রতা আপনি না করলে আমরা কেউ-না-কেউ করতেম।
বিপিন । আপনারা করলে তিনি মার্জন করতেন, কিন্তু আমি— বাস্তবিক অন্যায় হয়েছে, কিন্তু এখন ফিরিয়ে দিলেও তো—
রসিক। মূল অন্যায়ট অন্যায়ই থেকে যায়।
বিপিন । অতএব—
রসিক। র্যাহাতক বাহান্ন তাহাতক তিল্পান্ন। হরণে যে দোষটুকু হয়েছে রক্ষণে নাহয় তাতে আর-একটু যোগ হল।
বিপিন। খাতাটা সম্বন্ধে তিনি কি আপনাদের কাছে কিছু বলেছেন ।
রসিক। বলেছেন অল্পই, কিন্তু না বলেছেন অনেকটা ।
বিপিন । কিরকম ।
রসিক । লজ্জায় অনেকখানি লাল হয়ে উঠলেন।
বিপিন। ছিছি, সে লজ্জা আমারই ।
রসিক। আপনার লজ্জা তিনি ভাগ করে নিলেন, যেমন অরুণের লজ্জায় উষা রক্তিম ।
বিপিন। আমাকে আর পাগল করবেন না রসিকবাবু।
রসিক । দলে টানছি মশায়।
বিপিন। (খাত পুনর্বার পকেটে পুরিয়া) ইংরেজিতে বলে, দোষ করা মানবের ধর্ম,
ক্ষমা করা দেবতার।
রসিক। আপনি তা হলে মানবধর্ম-পালনটাই সাব্যস্ত করলেন ।
বিপিন। দেবীর ধর্মে যা বলে তিনি তাই করবেন ।

